
КИРИШ СӨЗ 

Айлана-чөйрөгө тийгизген таасирди баалоо (АТТБ) долбоорунун  

демилгечиси болуп Тоголок лицензиялык аймагында геологиялык 

чалгындоо жана алтын иштетүү максатында жер астындагы ресурстарды 

пайдаланууга укуктуу болгон «Кумтөр Оперейтинг Компани» ЖАК болуп 

саналат.  

Алдын ала АТТБ документтерин мындай түрүн иштеп чыгууга укуктуу 

болгон "Кумтөр Голд Компани" ЖАКтын долбоордук тобу тарабынан 

иштелип чыккан.  

АТТБ Тоголок кенинен алтын казып алуу жана казып алуу боюнча 

өндүрүштү пландаштырууга байланыштуу даярдалган жана Кыргыз 

Республикасынын Өкмөтүнүн 2015-жылдын 13-февралындагы №60 

Токтому менен бекитилген "Кыргыз Республикасында айлана-чөйрөгө 

тийгизген таасирди баалоону жүргүзүү тартиби жөнүндө" талаптарга 

ылайык иштелип чыккан. Коомдук талкуулоо процедурасы аяктагандан 

кийин, документ мамлекеттик экологиялык экспертиза үчүн Кыргыз 

Республикасынын Өкмөтүнө караштуу Айлана-чөйрөнү коргоо жана токой 

чарбасы боюнча мамлекеттик агенттигине милдеттүү түрдө жөнөтүлөт. 

Мамлекеттик экологиялык кызматына Экспертизага жөнөтүлгөнгө 

чейин АТТБ материалдары долбоордун кызыкдар тараптары менен 

талкууланат жана коомдук тараптын пикирлерин жана сунуштарын эске 

алуу менен жыйынтыкталат. АТТБнын материалдары ошондой эле Ысык-

Көл облусунун административдик түзүмдөрүнө жөнөтүлөт жана «КГК» 

ЖАКтын расмий сайтында жарыяланат.   

Экспертизадан өткөрүү учурунда айтылган комментарийлер жана аларга 

жооптор АТТБда камтылат. 

  

1. ЖАЛПЫ БӨЛҮК 

1.1.  Жалпы маалымат 

Тоголок алтын кенин иштетүү боюнча техникалык-экономикалык 

негиздеменин алкагында Тоголок алтын кенинде руданы казып алуу жана 

кайра иштетүү боюнча кен ишканасын курууну негиздөөгө багытталган 

изилдөөлөр жана баалоо жүргүзүлдү. Кен административдик жактан 

Кыргыз Республикасынын Ысык-Көл облусуна караштуу Жети-Өгүз 

районуна кирет. Жакынкы өнөр жай борбору – Каракол шаары, кенден 320 

км аралыкта жайгашкан, ал эми темир жол станциясы – Балыкчы шаарында 

- 383 км аралыкта. Бишкек шаарына чейинки аралык - 560 км.  

Тоголок алтын кени Какшаал-Тоо кырка тоосунун түндүк капталында, 

Ак-Шыйрак дарыясынын оң куймасы, 3770-3900м бийиктикте Сарыжаз 

дарыясына куйган Жаңарт дарыясынын өрөөнүнүн жогорку агымында, 

жетүүгө кыйын болгон бийик тоолуу аймакта жайгашкан.  

Аймак начар өнүккөн. Эң жакынкы айыл (Ак-Шыйрак айылы) 35 км 

аралыкта жайгашкан, унаа жүргөн жол - 10 км, дарыя ~ 0,5 км. Ак-Шыйрак 

дарыясынын өрөөнү боюнча ЛЭП-110 электр тармагы өтөт. 

Кендин аймагында тоолуу-мөңгүлүү жана мөңгүлүү рельеф өнүккөн. 

Кенден 200 м батыш тарапта өрөөн мөңгүсү жайгашкан, анын тилинин 

астында Муздуусу булагы агып чыгат. Булак Жаңарт дарыясынын сол 

куймасы болуп саналат жана кенди түндүк тараптан чектеп турат. 

Жогорку агымында Жаңарт дарыясынын өрөөнү кадимки ойдуң, ал 

эми төмөнкү бөлүгүндө  - аскалуу каньон болуп саналат. Дарыянын агымы 

Сарыжаз дарыясынын башкы артериясы болгон Тарим бассейнине таандык. 

 

 
1-Сүрөт. Тоголок кенинин жайгашкан жеринин жалпы картасы 

 

Кендин аймагынын климаты кескин континенталдуу. Температура 

режими абсолюттук бийиктикке жараша өзгөрөт. Кендин аймагы каардуу 

Тоголок 
кени  

жана узакка созулган кыш жана абанын температурасынын кескин 

өзгөрүүсү менен кыска салкын жай мезгили менен мүнөздөлөт. 

1979-жылы Ак-Шыйрак айылынан кенге чейин автомобиль жолу 

курулган. Азыркы учурда бул жол капиталдык оңдоого муктаж (болжол 

менен 6 км). Ак-Шыйрак айылынын аймагында АН-2 тибиндеги учактарды 

конуу үчүн талаа аэродрому жайгашкан. 

Аймактын рельефи байыркы мөңгү менен аныкталат. Аны адырлуу 

кырдуу көрүнүтөгү мөңгүлүү-аккумулятивдүү-эрозиялык типке киигизсе 

болсо. 

 

2. ӨНДҮРҮШТҮН ТЕХНОЛОГИЯЛЫК ПРОЦЕССТЕРИНИН 

КЫСКАЧА МҮНӨЗДӨМӨСҮ 

2.1. Кен иштетүү ыкмасын тандоо 

Каралып жаткан аймакта кен казуунун мүмкүн болгон ыкмаларын 

талдоо жүргүзүлдү.  

Рельефтин шарттарын, руданын жайгашкан тереңдигин, алардын 

мейкиндикте жайылуу жана ылдыйлоо боюнча, жана обочолонуп 

жайгашуусун, баланстык запастарды калыбына келтирүүнүн бүтүндүгүнүн 

көрсөткүчтөрүн жана иштетүүнүн башка техникалык-экономикалык 

көрсөткүчтөрүн  эске алуу менен кенди ачык  иштетүү ыкмасы тандалып 

алынды.  

Кендин комплекстүү рельефи карьердин бийик тоолуу болорун 

көрсөтөт. Карьерлердин горизонтторун ачуу 10% жантайыңкы жолдор 

менен ишке ашырылат. Жол бир тиркелүү, кесилиш түйүндөрү менен болот. 

Андан ар бир горизонтторго өзүнчө кире бериш жолдор курулат. Карьердин 

үстүнкү горизонтторунун кырлары бул жолдон жарым траншеялар менен 

ачылат, кээ бир учурларда сырткы жарым траншеялардан.  

 

2.2. Тоголок кениндеги рудаларды кайра иштетүүнүн 

технологиялык схемасын тандоо 

Технологиялык изилдөөлөрдүн максаты негизинен АЫФта руданы 

кайра иштетүүнүн технологиялык схемасын түзүү максатында 

гравитациялык жана флотациялык байытуу боюнча лабораториялык 

изилдөөлөрдү жүргүзүү болгон.  

Долбоордун алкагында руданы кайра иштетүүнүн жана алтын менен 

күмүштү өндүрүүнүн төмөнкү ыкмалары сыналды:  



7 
 

- гравитациялык байытуу; 

- флотациялык байытуу;  

- руданы жана флотациялык калдыктарды циандаштыруу 

- руданы алдын ала кальцинациялоо менен циандаштыруу;  

- үймөктөп ажыратуу.  

Тоголок кенинин рудасын технологиялык изилдөөлөрдүн 

жыйынтыгы боюнча руданы кайра иштетүүнүн үч перспективдүү схемасы 

сунушталат. 

1-схема: 80%-0,071 мм майдалоо өлчөмү менен руданы 

гравитациялык байытуу, гравитациялык концентратты циандаштыруу, 

гравитациялык байытуунун калдыктарын циандаштыруу. 

2-схема: 80%-0,071 мм майдалоо өлчөмү менен руданы 

гравитациялык байытуу, гравитациялык байытуунун калдыктарын 

флотациялык байытуу, флотациялык концентратты Кумтөр АЫФына 

(гравитациялык концентратты циандаштыруу, флотациялык концентратты 

Р80 10 мкм майдалоонун өлчөмү менен циандаштыруу). 

3-схема: 80%-0,071 мм майдалоо өлчөмдө руданы гравитациялык 

байытуу, гравитациялык концентраттын калдыктарын флотациялык 

байытуу, гравитациялык концентратты циандаштыруу, флотациялык 

концентратты Р80 50 мкм майдалоо өлчөмүдө циандаштыруу. 

Гравитация + Флотация + Флотациялык концентратты ажыратуу 

технологиялык схемасы кабыл алынды; 

АЫФта руданы кайра иштетүүнүн кабыл алынган технологиялык 

схемасына руданы даярдоо, гравитациялык байытуу, гравитациялык 

калдыктарды флотациялоо менен байытуу жана гравитациялык жана 

флотациялык концентраттарды гидрометаллургиялык жол менен иштетүү, 

бул сыноонун натыйжалары боюнча эң жогорку көрсөткүчтөрдү камсыз 

кылат жана Тоголок кенинен жана Жаңарт амагынан алынган рудаларды 

кайра иштетүүдө жабдуулардын схемасынын мобилдүүлүгүн камсыз кылат. 

Сорбциялык калдыктарды зыянсыздандыру 

Сорбциялык ажыратуудан чыккан калдыктарды зыянсыздандыруу, 

пульпаны калдык сактоочу жайга андан ары ташыганга чейин уулуу 

цианиддик бирикмелеринин концентрациясын кабыл алынган деңгээлге 

чейин төмөндөтүүгө багытталган. Бул баскыч өнөр жай коопсуздугу, айлана-

чөйрөнү коргоо жана ченемдик укуктук талаптардын аткарылышы үчүн 

абдан маанилүү. 

Процесс каскаддык орнотулган реакторлордо (идиш) жүргүзүлөт, 

алардын ичинде пульпа  реагенттер менен тазалоонун бир нече 

баскычтарынан өтөт. Ар бир реактор натыйжалуу аралаштырууну, ошондой 

эле реагенттер жана аба менен камсыз кылууну камсыздайт. 

Зыянсыздандыруу аяктагандан кийин, пульпа суусуздандыру аймагына 

жөнөтүлөт, андан кийин калдыктарды сактоочу жайга жөнөтүлөт. 

Процесстин туруктуулугун жана натыйжалуулугун камсыз кылуу 

үчүн перистальтикалык насостордун жардамы менен реагенттерди 

автоматтык дозалоо каралган. Параметрлер каскаддын чыгуусунда 

орнотулган датчиктер аркылуу өлчөнүүчү кычкылдануу-калыбына келтирүү 

потенциалы (ОВП) көрсөткүчтөрү боюнча башкарылат. Ошондой эле рН 

деңгээли 9,7 деңгээлинде жөнгө салынат жана   оптималдуу реакция 

шарттарына жетишүү үчүн кармалып турат. 

Процесстин максаты  флотациялык концентратты 

циандаштыруудан кийин (материалдын өлчөмү – Р80 = 50 мкм) пульпадагы 

эриген жана начар байланышкан цианид бирикмелерин толук жок кылуу 

болуп саналат. Зыянсыздандыруу SO₂/аба цианиддердии кычкылдандыруу 

ыкмасы менен ишке ашырылат. Натрий метабисульфити (Na₂S₂O₅) суу 

эритмеси катары берилүүчү SO₂ булагы катары колдонулат. Жез сульфатын 

(CuSO₄) киргизүү кычкылдануу реакциясын катализдештирип, чөйрөнүн 

рН деңгээлин турукташтыруу үчүн өчүрүлгөн акиташ (CaO) колдонулат. 

Процесс интенсивдүү аралаштыруу жана аэрациялоо шарттарында 

пульпада катуу заттардын 40% курамында жүргүзүлөт. Эркин жана начар 

байланышкан цианиддин калдык курамын көзөмөлдөө 4 сааттык аралык 

менен жүргүзүлөт. 

1 тонна катуу затка реагенттердин керектөөсү төмөндөгүдөй 

болуп саналат: 

• Натрий метабисульфити (Na₂S₂O₅) – 48 кг/т 

• Өчүрүлгөн акиташ (СаО) – 17,3 кг/т 

• Жез сульфаты (CuSO₄) – 0,75 кг/т 

Негизги параметрлерди (ОВП, рН, реагенттердин концентрациясы 

жана цианиддин калдыктары) онлайн мониторинг жүргүзүү мүмкүнчүлүгү 

менен, фабриканын жалпы башкаруу системасына интеграциялоо менен 

бүткүл комплексти автоматташтырууга болот. 

3. АЙЛАНА-ЧӨЙРӨНҮН УЧУРДАГЫ АБАЛЫНЫН 

КЫСКАЧА СҮРӨТТӨМӨСҮ 

Долбоорлоо баскычында айлана-чөйрөнүн учурдагы абалын баалоо 

максатында, Тоголок алтын кениндеги «Кумтөр Оперейтинг Компани» 

ЖАКТын лицензиялык аймагында айлана-чөйрөгө мониторинг жүргүзүү 

жана башка керектүү изилдөөлөр жүргүзүлдү.  

2024-жылдын сентябрь айында «Чүй экологиялык лабораториясы» 

ЖЧК тарабынан жүргүзүлгөн экологиялык мониторинг кендин тарыхында 

биринчи болуп өттү жана атмосфералык аба, жер үстүндөгү суулар, топурак 

жана түпкү чөкмөлөр сыяктуу компоненттерди изилдөөнү камтыйт. 

Аймактагы изилдөөлөр ызы-чуу, вибрация жана гамма-нурлануу 

дозасынын кубаттуулугу сыяктуу физикалык факторлорду баалоону да 

камтыйт.  

Мындан тышкары, Кыргыз Республикасынын Улуттук илимдер 

академиясынын адистери тарабынан топурак жана өсүмдүктөрдүн 

катмарын, гидробионтторду, флораны жана фаунаны изилдөө жүргүзүлдү.  

Жогоруда аталган айлана-чөйрөгө мониторинг жүргүзүүнүн 

жыйынтыктары боюнча айлана-чөйрөнүн изилденген ар бир компонентине 

карата сунуштар берилди.  

Тандоо жана талдоо иштерине төмөнкү Кыргыз Республикасынын 

лабораториялары катышты:  

- «Чүй экологиялык лабораториясы» ЖЧК (Кара-Балта ш.) – аба, суу 

жана топурак үлгүлөрүн тандап алуу жана сүрөттөө, физикалык-химиялык 

көрсөткүчтөрдү аныктоо, катуу зат үлгүлөрүнүн рН-ын аныктоо, жердин 

физикалык параметрлерин (ызы-чуу, вибрация, гамма-нурлануунун 

дозасынын кубаттулугу) аныктоо. Атмосфералык абанын анализи (азот 

кычкыл газы, күкүрт кычкыл газы, СО, чаң, цианиддер, чаңдагы металлдар). 

Топурак жана түбүндөгү чөкмөлөрүн Z - индекси боюнча баалоо. 

- «Стюарт Эссей энд Инвайронментэл Лэборэторис» ЖЧК (Кара-

Балта ш.) – жогорку сезгичтик ыкмалары менен сууда жалпы цианиддерди 

жана сымапты аныктоо. Топурак жана түбүндөгү чөкмөлөрдө цианиддерди 

аныктоо.  

- «ЦНИЛ Кыргызалтын» ЖЧК (Кара-Балта ш.) – топуракта, түбүндөгү 

чөкмөлөрдө 35 металлды, күкүрттү, сульфиддерди жана кремнийди жана 

сууда 33 металлды аныктоо.  

- Кыргыз Республикасынын Жаратылыш ресурстары, экология жана 

техникалык көзөмөл министрлигинин экологиялык мониторинг бөлүмү 

(Бишкек ш.) топурактардын, суу чөкмөлөрүндөгү жана суулардагы мунай 

өнүмдөрүн аныктоо.  

- ЖРЭТК министрлигине караштуу «Борбордук лаборатория» МИ 

(Бишкек) – сууда уранды аныктоо. 

Атмосфералык аба 

Пландаштырылган иш-чара (объектти куруу) башталганга чейин 

атмосфералык абанын учурдагы абалын баалоо максатында, долбоордун 

аймагында масштабдуу комплекстүү экологиялык мониторинг иштери 

жүргүзүлдү. 

Кендин аймагына жакын жерде атмосфералык абаны булгаган 

калктуу конуштар жана өнөр жай ишканалары жок. Жакынкы айыл (Ак-

Шыйрак айылы) Тоголок кенинен 35 км алыстыкта жайгашкан. 

Көрүнүп тургандай, кендин аймагында абанын булганышы табигый 

чектерде. Антропогендик таасир аныкталган жок. 

Табигый чаңдар абанын анча көп эмес булганышынын булагы болушу 

мүмкүн. Бул аймактагы табигый чаңдын негизги булагы топурак болуп 

саналат. 

Айлана-чөйрөгө мониторинг жүргүзүүнүн алкагында атмосфералык 

абанын үлгүлөрү алынып, азот кычкыл газы, күкүрт, цианид, көмүртек 

кычкыл газы жана чаңды (абада калкып жүргөн бөлүкчөлөр) аныктоо үчүн 

анализделген. Ошондой эле чаңдын үлгүлөрүндө коргошун, кальций, 

натрий, темир, марганец ж.б. (18 металл) курамындагы металлдар 

аныкталган. 

Сыноолордун жыйынтыгы боюнча атмосфералык абанын ЖЧКнын 

чегинен ашуусу аныкталган эмес. 

Долбоордук аймакта бир нече суу агымдары (эң негизгиси чоң мөңгү 

көлүнүн моренасынын астынан аккан Музду-Суу дарыясы жана түндүк-

чыгыш чек арасында Ачыкташ-Сай дарыясы, бул эки агым тең оң жагында 

Жаңарт дарыясына куят), ошондой эле тайыз жана убактылуу токтоп турган 

жана төмөн агымдагы суу сактагычтар бар. Суу бассейни - Тарим (Сары-

Жаз дарыясынын оң куймаларынын бассейни). 

Бул аймактагы рельеф бир кыйла жантайыңкы жана абсолюттук 

бийиктиктеринин чоң айырмасы менен кескин бөлүнгөн. 

Тоголок кенинин түндүк-батыш капталы мөңгүнүн астынан өтөт, 

андан Муздуу-Суу агымы башталган. Жаңарт, Муздуу-Суу, Ачык-Ташсай 

жана башка дарыялардын башаттары мөңгүгө түздөн түз чектеш 

жайгашкан. Алар мөңгү жана кар-мөңгү менен азыктанат. Суу агымдары 

жылдар бою агымдын бир аз өзгөрүлүшү жана суу ташкынынын узакка 

созулушу менен мүнөздөлөт (июлдун ортосунан августтун ортосуна чейин).  

Кышында мөңгү-нивалдык зонасында жер үстүндөгү агымдар дээрлик жок. 

Ал эми Жаңарт дарыясы боюнча башкача. Муз болгондуктан, кышында 

анын агымын аныктоо абдан кыйын. Жайында суунун агымы 40 м3/сек 

чейин жогорулайт. Кенден 700 м түндүктө жер астындагы суулардын 

булагы жайгашкан, ал жыл бою тоңбойт. Булактын агым ылдамдыгы 2-4 

л/сек. Ал бир катар түртүлүүчү жаракалар менен чектелет, алар аркылуу 

түбөлүк тоң суулары жер бетине чыгарылат. Кышында жаздын төмөн 

жагында чоң муз талаасы пайда болот. 

Муздуу-Суу дарыясынын башатынан жогору мөңгү көлү жайгашкан, 

мөңгү дарыянын башатынан 500 м алыстыкта жайгашкан. 

Жаңарт дарыясы селдүү агым болуп саналат. Дарыянын кууш 

жерлериндеги сүрүлүп калууларга караганда, селдин бийиктиги 4-5 мге 

чейин жетет.  Ташкындын мезгилдүүлүүгү 20 жылда 1 жолу. 

Кендин аймагындагы Жаңарт дарыясынын сол куймалары селдүү 

агым эмес. Алар мөңгүлөрдүн тилдеринде ташкындардын пайда болгон 

аймагынан жогору жайгашкан. Күтүлбөгөн суу ташкыны кескин жылуу 

күндөрү Муздуу-Суу дарыясын бойлой өтүшү мүмкүн. Ушуга байланыштуу 

дарыянын жайылмасында кандайдыр бир курулуш жүргүзүү сунуш 

кылынбайт. 

Суу ресурстарынын учурдагы абалын аныктоо үчүн Тоголок кенинин 

чек араларында пландаштырылган 7 пунктта жер үстүндөгү суулардын 

абалына байкоо жүргүзүлдү. Изилдөөлөрдүн жүрүшүндө компоненттерин 

аныктоо үчүн лабораториялык изилдөө үчүн жер үстүндөгү суулардын 

үлгүлөрү алынды.  Тандап алуу болжолдонгон булгануу булагынын таасири 

тийген аймагына кирген бардык суу объектилери боюнча жүргүзүлдү.  

Талаа изилдөөлөрүн «Чүй экологиялык лабораториясы» ЖЧКсы, 

химиялык параметрлерди аныктоо үчүн лабораториялык анализдерди «Чүй 

экологиялык лабораториясы» ЖЧКсы, металлдарды аныктоо үчүн «Стюарт 

Эссей энд Инвайронментэл Лэборэторис» ЖЧК, «ЦНИЛ «Кыргызалтын» 

ЖЧКсы, Кыргыз Республикасынын ЖРЭТК министрлигинин Борбордук 

лабораториясы, ал эми мунайзат өнүмдөрүн аныктоо үчүн – Кыргыз 

Республикасынын ЖРЭТК министрлигинин Экологиялык мониторинг 

бөлүмү жүргүздү.  

Талаа шартында төмөнкүлөр аныкталды:  

- суунун электр өткөрүмдүүлүгү;  

- суунун минералдуулугу;  

- суунун температурасы;  

- суунун рН жана качыкылдануу-калыбына келүү потенциалы 

(ОВП);  

- суунун булганышы;  

- сууда эриген кычкылтек, суудагы химиялык кычкылтек 

керектөөсү;  

- абадагы көмүртек кычкыл газы;  

- дарыянын агымынын ылдамдыгы;  

- дарыянын агымынын ылдамдыгы өлчөнгөн жерде каналдын 

кесилиш аянты;  

- микроклиматтын параметрлери (абанын температурасы жана 

нымдуулугу, атмосфералык басым, үлгү алуу учурундагы 

шамалдын ылдамдыгы жана багыты).  

Лабораториялык шарттарда сууда төмөнкүлөр аныкталган:  

- ICP-MS спектрометрия ыкмасы боюнча металлдар: Cd, As, Hg, 

Sb, Pb, Se, (бардыгы 6 элемент), жана ICP спектрометрия 

боюнча 33 элемент;  

- Мунай өндүмдөрү (жалпы);  

- жалпы цианиддер; 

- уран;  

- химиялык компоненттери (нитраттар, нитриттер жана аммоний 

(азот бонча), сульфаттар; 

- хлориддер, фосфаттар, фториддер, гидрокарбонаттар, 

катуулук);  

- тунуктук жана аба калкып жүргөн заттар;  

- БПК5.  

Тоголок кениндеги табигый суунун сапаттык жана сандык 

көрсөткүчтөрүн текшерүүнүн жыйынтыгы боюнча ЖЧКнын ченинен 

ашуусу аныкталган жок. 

Кендин аймагы 3800 - 3900 м бийиктикте жайгашкан, бул жашоо үчүн 

өтө катаал шарт. Жайкы мезгилде аба, топурак, грунт жана суу жылдын 

өткөөл мезгилине окшош температуралык параметрлерге ээ. Сууда жана 

топурак тешиктеринде кычкылдануу процесстери рельефтин төмөнкү 

бийиктиктерине караганда азыраак интенсивдүү. Абада кычкылтектин 

жетишсиздиги айлана-чөйрөнү өзүн өзү тазалоо процессинин жай 

болуусуна алып келет. 

 

4. АЙЛАНА-ЧӨЙРӨГӨ БОЛЖОЛДОНГОН ТААСИРИ  

Алдын ала АТТБС Кыргыз Республикасынын Өкмөтүнүн 13.02.2015-

жылдагы №69 токтому менен бекитилген Кыргыз Республикасында айлана-

чөйрөгө таасирин баалоо тартиби жөнүндө жобонун жана башка ченемдик 

укуктук жана методикалык документтердин негизинде жүргүзүлгөн. 

Долбоордун чечимдери атмосферадагы абага, суу жана жер ресурстарына, 

фаунага жана флорага тийгизген таасири боюнча бааланат. 

Долбоордун сунуш кылынган ишмердиги таасир эте турган айлана-

чөйрөнүн компоненттери бааланууга тийиш. 

Пайдалуу кендерди иштетүү менен байланышкан иш-чаралар 

жолдорду салуу жана инфраструктураны куруудан баштап, чалгындоо жана 

куруу скважиналарын бургулоого чейинки иштердин комплексин камтыйт. 

Бул процесстер айлана-чөйрөгө терс таасирин тийгизген көптөгөн 

факторлор менен коштолот. Таасирдин негизги түрлөрүн төмөнкү 

категорияларга бөлүүгө болот: 

Атмосферага зыяндуу заттардын чыгарылышы 

Кендерди куруу жана даярдоо учурунда атмосферага булгоочу 

заттардын олуттуу бөлүнүп чыгышы болот. 

Объекттердин таасиринин негизги булактары болуп төмөнкүлөр 

саналат: – жабдууларды иштетүү (автоунаалар, атайын жабдуулар ж.б.), 

бургулоо-жардыруу иштери, отвалдардын топтолуусу ж.б. Жер казынасын 

иштетүүдө атмосферага булгоочу заттар бөлүнүп чыгат, өндүрүш жана 

керектөө калдыктары пайда болот; калдыктарды пайда кылуу жана 

эксплуатациялоо жана технологиялык магистралдарды эксплуатациялоо 

учурунда атмосферага булгоочу заттардын жана газдардын чаржайыт түрдө 

чыгарылат. Кыртыш чечүүдөн пайда болгон отвалдар пайда болгон учурда, 

ошондой эле катуу бөлүкчөлөрдү отвалдардын бетинен шамал менен 

учуррган мезгилде атмосфераны чаң менен булгашат.  

Булгоочу заттардын суу объектилерине агып чыгышы 

Курулуш суулары: аянтчаны даярдоо учурунда, айрыкча жаан-чачын 

же сел шарттарында, булганган суунун топурак бөлүкчөлөрү, мунай 

продуктулары, химиялык заттар менен агып чыгышы мүмкүн. 

Бургулоо суюктуктары жана саркынды суулар: Бургулоодо уулуу 

компоненттерди камтыган атайын суюктуктар колдонулат. Тийиштүү 

тазалоосуз суу экосистемасына коркунуч туудурат. 

Жер астындагы суулардын химиялык булганышы скважиналардын 

бүтүндгү бузулганда же бургулоо калдыктары туура эмес 

утилизацияланганда болушу мүмкүн. 

 Калдыктардын топтолушу жана жайгаштыруу 

Бургулоо жана курулуш калдыктары: бургулоо шламын, колдонулган 

суюктуктарды, курулуш таштандыларын, калдыктарды майларды, 

чыпкаларды, таңгактоо материалдарын камтыйт. 

 Убактылуу вахталык лагерлеринин жана техникалык 

кызматкерлердин катуу тиричилик калдыктары. 

Атайын жок кылууну талап кылган мунай продуктуларынын жана 

химиялык заттардын калдыктары. 

Стандарттарды сактабастан таштандыларды жок кылуу топурактын, 

суунун жана абанын булганышына алып келиши мүмкүн. 

 Техникадан чыккан дабыштын таасири 

Оор курулуш техникасынын, бургулоочу платформалардын, 

компрессорлордун жана жардыруу иштеринин иштеши ызы-чуунун дайыма 

жогорулашын жаратат, ал төмөндөгүдөй таасир жаратат: 

Жапайы жаныбарлардын табигый жашоо чөйрөсүн бузат; 

Жумушчулардын ден соолугуна жана өндүрүмдүүлүгүнө таасирин 

тийгизиши мүмкүн; 

Жумуштар айылдарга жакын жүргүзүлсө, калк үчүн ыңгайсыздык 

пайда болот. 

 Биологиялык ресурстарга тийгизген таасири 

Экосистеманын бузулушу: токойлордун кыйылышы, топурак 

кыртышынын бузулушу табигый биотоптордун жоголушуна алып келет. 

Флора жана фаунага коркунуч: ызы-чуу, суу жана абанын булганышы, 

топурактын жакырланышы айрым түрлөрдүн санынын азайышына же жок 

болуп кетишине алып келиши мүмкүн. 

Жашоо чөйрөсүнүн фрагментациясы: инфраструктуранын (жолдор, 

электр линиялары, түтүктөр) курулушу жаныбарлардын миграциялык 

жолдорун бузат жана экологиялык байланыштарды бузат. 

Объекттин топурак жана өсүмдүк катмарынын абалына тийгизген 

таасиринин негизги түрлөрү болуп төмөнкүлөр саналат: булгоочу 

заттардын (зыяндуу заттардын, чаңдын) бөлүнүп чыгышы менен булгануу, 

топурак кыртышынын бузулушу, объекттин таасири аймагында жана ага 

чектеш аймактарда аймактын гидрологиялык режиминин өзгөрүшү, суу 

жана шамал эрозиясынын тездеши.  

Пландаштырылган иш-чара эксплуатация аймагындагы жана анын 

тегерегиндеги аймактардагы жаныбарларга да таасир этиши мүмкүн. 

Жаныбарларга тийгизген негизги терс таасирлери төмөндөгүлөр болуп 

саналат: 

- тоо-кен иштери жана жердин өзгөрүүсүнүн натыйжасында 

жашоо чөйрөсүнүн өзгөрүшү; 

- жаныбарлардын, айрыкча майда түрлөрдүн кыймылын чектөө; 

- аймакты (топуракты, суу объектилерин, атмосфера) химиялык 

булгануунун натыйжасында жаныбарлардын өлүмү жана 

оорулары; 

- жабдуулардын иштешине байланыштуу ызы-чуу жана 

вибрациядан  улам пайда болгон тынчсыздануу, 

канаттуулардын жана жаныбарлардын уялаган жерден чочуп-

үркүп кетишине, жырткычтардан балапандардын өлүмүнүн 

тобокелдигинин көбөйүшүнө жана салттуу жашоо чөйрөсүнүн 

өзгөрүшүнө алып келиши мүмкүн; 

- жаныбарларга түздөн-түз коркунуч, мисалы, жабдуулардын 

кыймылы же башка технологиялык процесстер учурунда өлүм. 

Мындан тышкары, топурак биотасына антропогендик таасирлер 

өнүгүү аймагындагы топурак жана өсүмдүктөрдүн жана ландшафттардын 

бузулушу менен байланыштуу. Бул төмөнкү экологиялык терс кесепеттерге 

алып келиши мүмкүн: 

- жаратылыш жана маданий ландшафттардын аянтынын 

кыскарышы; 

- суу жана шамал эрозиясынын күчөшү; 

- топурак кыртышынын бузулушу, минералдашуу, туздоо, 

уулануу, суу басуу же суу ташкындоо, ошондой эле топурактын 

кургашы жана тыгыздалышы; 

- карсттын пайда болушу, электромагниттик талаанын өзгөрүшү, 

радиоактивдүү фондун көбөйүшү; 

- микроклиматтын жана жабыркаган аймактагы флора жана 

фаунанын курамынын өзгөрүшү. 

Келечекте айлана-чөйрөнүн ар бир компонентине: атмосфералык аба 

(ызы-чуу таасирин кошкондо), суу ресурстарына, жер ресурстарына 

(топурак), фауна жана флорага тийгизген таасирине кылдат баа берүү 

жүргүзүлөт. 

5. АЛЬТЕРНАТИВАЛЫК ВАРИАНТТАР 

АТТБди иштеп чыгуунун маанилүү этаптарынын бири 

альтернативалык варианттарды, анын ичинде пландаштырылган 

ишмердиктен баш тартуу варианттарын кароо болуп саналат:                                                                                                   

• технологиялык процесстин варианттары; 

• объектилердин жайгаштырылуу варианттраы.  

Чечим кабыл алуу мезгилинде кенди казып алуунун, алтын ылгап алуунун, 

калдыктарды нейтрализациялоонун, негизги жана көмөкчү өндүрүштүк 

объектилерди жайгаштыруунун бир нече варианттары талданды. 

Ишмердиктин негизги түрүн тандоодо экономикалык, экологиялык, 

социалдык жана башка факторлор негиз катары алынган.  

Экологиялык көз караштан альтернативаларды салыштыруу "айлана-

чөйрөнүн" түшүнүгүн түзгөн төмөнкү негизги параметрлер боюнча 

жүргүзүлдү:  

• атмосферага тийгизген таасири;  

• жер үстүндөгү жана жер астындагы сууларга тийгизген таасири;  

• топуракка жана жер ресурстарына тийгизген таасири;  

• гидробиологияга таасир; биологиялык ар түрдүүлүккө (флора, фауна, 

курт-кумурскалар);  

• адамдарга, алардын экономикалык ишмердигине социалдык-

экономикалык таасир;  

• архитектура жана маданий эстеликтерге тийгизген таасири. АТТБ төмөнкү 

багыттар боюнча төмөнкү долбоорлоо альтернативаларын карап чыкты: 

- казып алуу ыкмасы боюнча – ачык карьер, жер астында кен казуу; 

- запастарды варианттуу эсептөө; 

- отвалдарды жайгаштыруу орду боюнча; 

- руданы кайра иштетүү технологиясы боюнча (гравитациялык 

флотация, даштыруу, үймөктөп ажыратуу). 

 

6. АЙЛАНА-ЧӨЙРӨНҮ КОРГОО БОЮНЧА ИШ-ЧАРАЛАР 

Атмосфералык абаны коргоо боюнча негизги иш-чаралар жумуш 

аймагындагы абанын сапатынын стандарттарын сактоого жана 

ишмердиктин бардык баскычтарында булгануунун бардык булактарынан 

атмосферага зыяндуу таштандыларды стандарттык деңгээлге чейин 

төмөндөтүүгө багытталган.  

Аба бассейнин коргоо боюнча иш-чараларды тандоо бардык мүмкүн 

болгон варианттардан каралды: инженердик-технологиялык, техникалык, 

экологиялык жана уюштуруучулук ыкмалар.  

Ошол эле учурда эң алдыңкы технологияны колдонуу да атмосферага 

чыккан таштандыларды толугу менен жок кылууну камсыз кыла албайт.  

Долбоордун алкагында жер иштери жүргүзүлгөн аймактарда жана 

автотранспорттук иштер учурунда чаңды басуу жолу менен атмосферага 

чаңдын бөлүнүп чыгышын азайтууга багытталган натыйжалуу экологиялык 

чараларды кабыл алуу каралган. Бул чаралар 85% чейин натыйжалуу 

болушу мүмкүн.  

Даярдоо жана казып алуу иштери учурундагы иш-чаралар: 

- казуу, жүктөө, жер иштери учурунда казылган тоо тектерди суу 

менен алдын ала нымдоо; 

- жайкы мезгилдин кургакчыл мезгилинде асфальтталбаган 

жолдорду суу менен сугаруу; 

- транспорт каражаттарын сапаттуу тейлөөнү жана көзөмөлдөөнү 

камсыз кылуу; 

- дизель кыймылдаткычтарын жөнгө салуу, жогорку сапаттагы 

мотордук майды колдонуу жана транспорт каражаттарын өз 

убагында техникалык тейлөө жана көзөмөлдөөнү жүргүзүү 

аркылуу дизель кыймылдаткычтарынын газдарынын 

уулануусун төмөндөтүү. 

- жер иштетүү жана казып алуу иштери суу объектилеринен 150 

мден жакын эмес бөлүнгөн чек аралардын чегинде жүргүзүлөт; 

- жер иштетүү жана казып алуу иштери тейлөөгө жарактуу 

машиналар жана механизмдер менен жүргүзүлөт, казып алуу 

аймагында жабдууларды оңдоо, жууп жана тейлөө аткарылбайт; 

- күйүүчү май материалдарынын төгүлүшүнө жол бербөө, 

жумуштарды аткаруу учурунда мунай өнүмдөрү кокусунан 

төгүлгөн учурда булганган топуракты чогултуу жана айлана-

чөйрөнү коргоонун аймактык органы менен макулдашылган 

ыйгарым укуктуу полигонго жайгаштыруу. 

Сапаттуу күйүүчү майларды колдонуунун натыйжалуулугу 25-50% түзөт. 

Транспорт каражаттарын эксплуатациялоо учурунда атмосферага 

булганыч заттардын бөлүнүп чыгышын төмөндөтүүнүн жана жөнгө 

салуунун негизги ыкмалары: 

- колдонулган күйүүчү майдын сапатын жакшыртуу; 

- ичинен күйүүчү кыймылдаткычтарда отун аралашмасын пайда 

кылуу жана күйүү процессин жакшыртуу; 

- транспорт каражаттарын сапаттуу тейлөөнү жана көзөмөлдөөнү 

камсыз кылуу; 

- аймактын жана белгиленген жолдун ичинде гана кыймыл;  

- санитариялык коргоо аймагын уюштуруу жана сактоо (берилген 

аймакта санитардык режимди сактоо); 

- заманбап технологиялык жабдууларды колдонуу аркылуу 

атмосферага бөлүнүп чыккан зыяндуу заттардын санын 

минималдаштыруу; 

- авариялардын пайда болушун жана анын натыйжасында 

айлана-чөйрөнү кокустук таштандылар менен булгануусун 

болтурбоо. 

Бензин жана дизель кыймылдаткычтарынын уулуу бөлүгүн 

нейтрализациялоонун эң мыкты жолу катализатордук кычкылдануу болуп 

саналат. Платина же анын палладий менен эритмеси, адатта, катализатор 

катары колдонулат, ал көмүртек кычкыл газын, ар кандай углеводороддорду 

жана альдегиддерди көмүр кычкыл газына жана суу буусуна чейин "отсуз 

күйгүзүү" (кычкылдануу) жөндөмдүүлүгү бар; Ошол эле учурда бул 

газдардын концентрациясы 70-90% азаят. Дизель самосвалдары үчүн 

катализаторлор НКД-241,250 иштелип чыккан. Суюк конвертерлер (сууда 

натрий сульфатынын жана сода 10% эритмеси) көлөмдүү жана суюктукту 

тез-тез алмаштырууну талап кылат, бирок алар арзан жана газдарда азот 

оксиддеринин жана күкүрттүн концентрациясын 40-60% төмөндөтөт. 

Мындан тышкары, абанын булганышын төмөндөтүүгө төмөнкүлөр өбөлгө 

түзүшү мүмкүн: күйүүчү майга ар кандай кошулмаларды кошуу, 

кыймылдаткычты жөнгө салуу, жолдун бетин жакшыртуу жана автомобиль 

жолдорун оптималдаштыруу.  

Транспорт каражаттарынын кыймылында чаң пайда болуусун азайтуу 

максатында жолдорду талкаланган таш менен каптоо жана экрандаштыруу, 

ошондой эле жолдорду мезгил-мезгили менен сугаруу натыйжалуу курал 

болуп саналат.  

Карьердин келечеги үчүн персоналдын дем алуу органдарын коргоо 

эске алынышы керек, анткени курулуш жана тоо-кен иштери учурунда 

абадагы чаңдын өлчөмү, аны менен кошо абага мышьяк бирикмелери жана 

күкүрттүн сиңиши көбөйөт.  

Жер үстүндөгү сууларды булгануудан жана азайуудан коргоого 

багытталган иш-чаралар: 

- канализацияланбаган өнөр жай объектилериндеги көмүлгөн септик 

кудуктардын суу өткөрбөй турган резервуарларында топтолгон 

саркынды сууну үзгүлтүксүз (өз убагында) чыгаруу; 

- пайда болгон бардык булганган сууларды чогултуу жана тазалоо; 

- тазаланган саркынды сууну жер үстүндөгү суу объектилерине агызып 

чыгаруу; 

- транспорт каражаттарын жана жабдууларды жакшы абалда, 

герметизацияланган күйүүчү май системалары менен гана пайдалануу; 

- транспорт каражаттарына жана жабдууларына катуу суу өткөрбөй турган 

каптоо менен атайын белгиленген жерлерде гана май куюу; 

- курулуш аянтчасынан тышкаркы курулуш машиналарын жана 

жабдууларын жууп-тазалоо, оңдоо жана тейлөө; 

- учурдагы жана долбоорлонуп жаткан жол тармагында жана атайын 

жабдылган аянтчаларда автоунааларды жана жабдууларды өткөрүүнү 

жана токтотууну камсыз кылуу; 

- аткарылган иштердин алдыңкы бөлүгүнөн транспорт каражаттарынын 

жана курулуш техникасынын кыймылына тыюу салуу; 

- өндүрүштүк жана керектөө калдыктарын – жабык контейнерлерде, катуу 

суу өткөрбөй турган каптоо менен атайын жабдылган аянтчаларда; 

- аймакты үзгүлтүксүз тазалоону уюштуруу (таштандыларды чыгаруу, 

күйүүчү май жана май каражаттарынын авариялык төгүлүшүн жоюу, 

ж.б.), жол бетин өз убагында оңдоо; 

- суу объектилерине өндүрүштүк, тиричилик жана башка таштандыларды 

таштоого жана аларга көмүүгө, анын ичинде суу объектилерин жана 

алардын жээктерине калдыктарды төгүүгө тыюу салынат. 

 Суу объекттерин пайдаланганда: 

- иштеткен тазалоочу курулмаларды жана суу объектилеринде жайгашкан 

гидротехникалык жана башка курулуштарды жакшы абалда кармоо; 

- суу объектилериндеги кырсыктар жана башка өзгөчө кырдаалдар 

жөнүндө мамлекеттик бийликтин ыйгарым укуктуу аткаруу органдарына 

маалымдоо; 

- суу объектилериндеги өзгөчө кырдаалдарды алдын алуу жана жоюу 

боюнча чараларды өз убагында жүргүзүү; 

- белгиленген тартипте суу объектилеринде жана аларды коргоо 

аймактарында саркынды суулардын агып чыгышынын көлөмүн, алардын 

сапатын эсепке алууга, ошондой эле мындай эсептин жана байкоолордун 

жыйынтыктарын ыйгарым укуктуу аткаруу органдарына бекер жана 

белгиленген мөөнөттөрдө тапшырат; 

- жер үстүндөгү суу объектилерине чыгарылган булгоочу заттардын 

санын аныктоо. 

Кабыл алынган технологиялык чечимдер жана болжолдонгон иш-

чаралар долбоорлонгон объектилерди эксплуатациялоо жана курулуш 

учурунда жер үстүндөгү суу объектилеринин булганышын жана азайышын 

кыскартууга мүмкүндүк берет. 

Бул долбоорду ишке ашыруу учурунда бул суу ресурстарынын кыйыр 

булганышы тоо-кен жана автотранспорт иштеринин натыйжасында 

атмосферага бөлүнүп чыккан органикалык эмес чаңдын топтолушу менен 

келип чыгышы мүмкүн. Бул таасирдин төмөндөшү чаңды басуу 

чараларынын комплекси ишке ашырылганда байкалат. 

Түбүндөгү чөкмөлөр үчүн келечекте мунай өндүмдөрү, цианиддер, 

сульфаттар, мышьяк, цинк, сымап жана марганец жана ванадийге 

мониторинг жүргүзүү сунушталат.  

Ошондой эле, түбүндөгү чөкмөлөр бар суулардагы бул заттарды 

көзөмөлдөө зарыл. 

Долбоорлонгон объектти иштетүү мезгилинде жердин бузулуусунун 

минималдуу аянты долбоорлонгон объекттин оптималдуу жайгашкан ордун 

тандоо, учурдагы линиялык коммуникацияларды колдонуу жана бардык 

жумуштарды жер укугунун чегинде гана аткаруу менен камсыз кылынат. 

Транспорт каражаттарынын кыймылы жолдордо гана жүргүзүлүшү керек, 

ошондой эле автоунаалардын жана жабдуулардын токтоочу жайлары 

атайын жабдылган унаа токтоочу жайларда болот. 

Тиричилик өнөр жай калдыктарын атайын контейнерлерде же 

идиштерде сактоо жана аларды түзүлгөн келишимге ылайык, катуу 

тиричилик таштандыларынын уруксат берилген полигонуна чыгаруу менен 

өзүнчө каралган, ал эми кайра иштетүүгө жана кайра пайдаланууга тийиш 

болгон чүпүрөктөр, майлар, таңгактоо материалдары ж.б. сыяктуу башка 

өнөр жай калдыктары келишим боюнча лицензияланган адистештирилген 

уюмдарга берилет.  

Даярдоо жана казып алуу иштеринин топуракка тийгизген терс 

таасирин төмөндөтүү боюнча иш-чаралар: 

- бөлүнгөн аймактардын, долбоордо каралбаган коммуналдык 

ишканалардын контурларынан тышкаркы топурак кыртышын 

бузуунун алдын алуу; 

- автотранспорт каражаттарынын жана курулуш техникасынын 

туруктуу жолдордо гана кыймылына уруксат берилет; 

- - күйүүчү-майлоочу материалдарды сактоо үчүн кыртыш 

катмарынын булганышын жоюуга мүмкүн болгон атайын 

аянтчаларды пайдалануу; 

- тиричилик жана башка тазаланбаган сууларды рельефке 

агызбоо; 

- күйүүчү майлар, техникалык аралашмалар агып же төгүлүшү 

мүмкүн болгон жерлерге атайын паллеттерди жана башка 

чогултуучу түзүлүштөрдү орнотуу; 

- мунай өнүмдөрүнүн агып чыгышына жол бербеген техникалык 

жактан жакшы машиналарды жана механизмдерди гана 

колдонуу; 

- мобилдүү таштанды контейнерлерди колдонуу; 

- колдонулган арчуучу материалдарды (чүпүрөктөрдү) 

жабдуулар менен атайын жабылуучу суу өткөрбөй турган 

идиштерге чогултуу жана катуу калдыктар менен бирге 

утилизациялоо. 

Өндүрүштүк жана керектөө калдыктарын иштетүү чөйрөсүндө 

экологиялык коопсуздук талаптарын аткаруу максатында төмөнкүлөргө 

тыюу салынат: 

- айлана-чөйрөгө таштандыларды уруксатсыз жайгаштыруу; 

- таштандыларды уруксатсыз өрттөө; 

- калдыктарды убактылуу жайгаштыруучу жайларда сактоодо кайра 

иштетүү, жүктөө, ташуу, түшүрүү, утилизациялоо жана жок кылуу боюнча 

кийинки операцияларды жүргүзүү үчүн алардын обочолонгон жана 

ресурстарды үнөмдөөчү мазмунуна талаптар камсыз кылынышы керек.  

Пайда болгон, колдонулган, нейтрализацияланган, башка адамдарга 

берилген же башка адамдардан алынган, ошондой эле жок кылынган 

калдыктардын эсебин жүргүзүү зарыл. 

Бузулган жерлерди калыбына келтирүү үчүн, аларды пайдалануу 

мөөнөтүнүн аягында рекультивация иштерин жүргүзүү каралган. Бузулган 

жерлерди рекультивациялоо алардын түшүмдүүлүгүн жана 

жаратылыштык-экономикалык баалуулугун калыбына келтирүүгө, 

ошондой эле айлана-чөйрөнүн абалын жакшыртууга багытталган иштердин 

комплексин камтыйт. 

Кенди толук иштеткенден кийин, аянтчаны рекультивациялоо 

атайын рекультивация долбоору боюнча жүргүзүлөт. 

Рекультивация долбоору Кыргыз Республикасынын Өкмөтүнүн 2017-

жылдын 18-августундагы №517 "Кен байлыктарын пайдалануу 

процессинде бузулган жерлерди рекультивациялоо жөнүндө жобону 

бекитүү жөнүндө" токтомуна ылайык иштелип чыгат. 

Рекультивация иштери аяктагандан кийин, калыбына келтирилген 

аймак Кабыл алуу комиссиясынын актысы менен, жерлерди 

рекультивациялоо (калыбына келтирүү) жөнүндө жобого жана аларды 

ишке кабыл алуу тартибине ылайык кабыл алынат. 

Курулуш иштеринин жүрүшүндө иштеп жаткан жабдуулардан, 

жардыруу иштеринен ж.б. ызы-чуу таасири пайда болот. 

Ызы-чуу жана вибрациянын интенсивдүүлүгү санитардык 

нормалардан ашып кеткен жерлерде машиналарда жана механизмдерде 

иштөөдө жана аларды төмөндөтүү боюнча чараларды көрүүдө 

жумушчуларга вибрацияны басаңдатуучу материалдардан жасалган жеке 

коргонуу каражаттары (мээлей, бут кийим, ызы-чуу эсептегичтер) берилет. 

Жол курулуш машиналарын иштетүү учурунда жол берилген ызы-чуу 

деңгээлинин аткарылышы СНиП П-12-77 "Долбоорлоо стандарттарына. 

Ызы-чуудан коргоо" ылайык үн деңгээлин өлчөөчү прибордун жардамы 

менен көзөмөлдөнөт.  

Жол курулуш машиналарынын жана технологиялык жабдуулардын 

ызы-чуу деңгээлин төмөндөтүү үчүн төмөнкү чаралар көрүлөт: 

- Техникадан чыккан дабыштарды жөнгө салуунун техникалык 

каражаттары (аз ызы-чуу чыгаруучу курулуш техникасын колдонуу 

ж.б.) 

- Акустикалык коргоочу түзүлүштөр (ызы-чуу изоляциясы, 

тосмолор, коргоочу капкактар ж.б.); 

- Уюштуруу чаралары (иш убактысын тандоо, иш убактысын чектөө 

ж.б.). 

Үндүн деңгээли 85 дБден жогору болгон аймактар коопсуздук 

белгилери менен белгиленет, ал эми үн деңгээли жогору болгон аймактарда 

иштегендер жеке коргонуу каражаттары менен камсыз кылынат.  

Механикалаштырылган жумуштарды аткарууда вибрация 

деңгээлинин стандарттары сакталышы керек. 

Техникадан чыккан дабыштарды жана вибрацияны пайда кылган 

бардык жабдуулар күбөлөндүрүлөт. Санитардык нормалардын бул 

көрсөткүчтөрүнө жооп берген жарактуу жабдууларды гана иштетүүгө 

уруксат берилет. Техника жана жабдуулардын иштеши эң 

канааттандырарлык гигиеналык эмгек шарттарын камсыз кылган 

режимдерде жүргүзүлөт. 

 

7. ДОЛБООРДУН СОЦИАЛДЫК ТААСИРИН БААЛОО 

Тоголок кенин жана кайра иштетүү комплексинин ишке киргизилиши 

Ысык-Көл облусунун жана Кыргыз Республикасынын социалдык-

экономикалык түзүмүнө олуттуу таасирин тийгизет. 

Долбоорлонгон объектилердин курулушу жана ишке киргизилиши 

Ысык-Көл облусунда жаңы жумуш орундарын түзүүгө мүмкүндүк берет.  

Кырсыктардын мүмкүн болгон тобокелдиги локалдуу, б.а. кен үчүн 

бөлүнгөн жер аймагында гана олуттуу болжолдонууда. Жаратылыш 

чөйрөсүндөгү олуттуу өзгөрүүлөр жана өзгөчө кырдаалдарда коомчулуктун 

тынчсыздануусу болжолдонгон эмес. 

Долбоордун жүрүшүндө төмөнкү таасирлер болжолдонууда: 

• жакын аймактардагы калктын жумуштуулугунун өсүшү; 

• калктуу конуштардан олуттуу алыстыгынан калктын 

саламаттыгына эч кандай таасири жок; 

• ишкананы жергиликтүү азыктар менен камсыз кылуунун 

эсебинен жакын аймактардагы калктын кирешесин жана жашоо 

деңгээлин жогорулатуу; 

• өндүрүштүк ишмердиктин рекреациялык ресурстарга жана 

тарыхый жана маданий эстеликтерге тийгизген таасиринин 

жоктугу; 

•  жергиликтүү жолдорду өнүктүрүү жана жакшыртуу; 

• жергиликтүү жана райондук бюджеттерге салык чегерүүлөрү; 

• жергиликтүү калк үчүн социалдык пакетти ишке ашыруу; 

• кошумча инфраструктураны өнүктүрүү. 

 

8. КОРУТУНДУЛАР  

Тоголок долбоорунун айлана-чөйрөгө тийгизген таасири минималдуу 

болжолдонууда. Бул төмөнкү божомолдорго негизделген:  

 Аймак начар өнүккөн. Ишкана түздөн-түз ишмердүүлүк жүргүзгөн 

аймакта турак жай конуштары жок. Эң жакынкы айыл, Ак-Шыйрак айылы, 

кен казуу комплексинен 35 км, кайра иштетүү комплекси жайгашкан жерден 

10 км алыстыкта жайгашкан. 

 Бузулган жерлерди калыбына келтирүү үчүн, аларды пайдалануу 

мөөнөтүнүн аягында рекультивация иштерин жүргүзүү каралган. Бузулган 

жерлерди рекукльтивациялоо алардын түшүмдүүлүгүн жана 

жаратылыштык-экономикалык баалуулугун калыбына келтирүүгө, 

ошондой эле айлана-чөйрөнүн абалын жакшыртууга багытталган иштердин 

комплексин камтыйт. 

Кенди толук иштетип бүткөндөн кийин, аянтчаны 

рекультивациялоо өзүнчө атайын рекультивация долбоору боюнча 

жүргүзүлөт. 

   "КОК" ЖАК тарабынан учурдагы флора жана фаунаны сактоо 

максатында төмөнкү чаралар каралган: 

- долбоор курулуш иштеринин жүрүшүндө өсүмдүктөрдүн жок 

кылынышына, өсүмдүктөрдүн каптоосун өндүрүштүк жана керектөө 

калдыктары менен булгануусуна, мүмкүн болгон өзгөчө кырдаалдарга, 

жаратылыш ландшафттарынын бузулуусуна ж.б.у.с. жол бербейт; 

- жаратылышка тийгизген таасирин мүмкүн болушунча 

минималдаштыруу максатында аймактын чек араларын сактоо жана андан 

чыкпоо; 

- өсүмдүктөрдүн абалына үзгүлтүксүз мониторинг жүргүзүү; 

- чөп өсүмдүктөрүн калыбына келтирүү үчүн, кенди казуу иштери 

аяктагандан кийин, өсүмдүктөрдүн жергиликтүү түрлөрүн (бирикмелердин 

доминанттары жана субдоминанттары, ошондой эле көп кездешүүчү 

түрлөрүн) себүү жана отургузуу, жашоо чөйрөсүнүн мүнөзүнө жараша; 

- жаныбарлардын санын көбөйтүү максатында кенде жана ага чектеш 

аймактарда аңчылык кылууга тыюу салынат; 

 - тоо-кен ишмердүүлүгүнүн коопсуздук эрежелерин сактоо (курулуш, 

өнөр жайды өнүктүрүү жана өндүрүштү жабуу) биологиялык ар 

түрдүүлүктүн сакталышын жана омурткалуу жаныбарлардын экологиялык 

абалынын туруктуулугун камсыз кылат; 

- түлкү, карышкыр жана аюу сыяктуу коркунуч алдында турган 

жырткычтарды жакындатпоо үчүн тамак-аш калдыктарын милдеттүү 

утилизациялоо; 

 - долбоордун алкагында флора жана фаунага терс таасир тийгизбеген 

материалдарды жана заттарды колдонуу каралган. 

Өсүмдүк катмарына механикалык таасирди азайтуу үчүн долбоордо 

төмөнкү иш-чаралар каралган: 

- бардык курулуш иштерин жана транпорст кыймылын жол укугунун 

чегинде жүргүзүү; 

- транспорт каражаттарынын жана курулуш техникасынын жолдордон 

сыртта кыймылына тыюу салуу; 

 - резервуарларды жана идиштерди аларга жаныбарлардын 

киришинен коргоонун натыйжалуу системасы жок пайдаланууга тыюу 

салуу. 

Топурак катмарынын химиялык булганышы жана өсүмдүктөрдүн 

зыяны менен байланышкан өсүмдүктөргө тийгизген таасирин азайтуу үчүн 

төмөнкүлөр каралган: 

- күйүүчү майларды ташуу, жүктөө/түшүрүү иштеринде, тазаланбаган 

саркынды сууну топурак катмарына агызууга жол бербөө; 

- таштандыларды атайын контейнерлерде же резервуарларда өзүнчө 

чогултуу жана сактоо, андан кийин көмүү жайларына ташып чыгуу; 

транспорт жана курулуш техникасын атайын бөлүнгөн жерлерде тейлөө. 

Жаныбарлар дүйнөсүнө тийгизген таасирин азайтуу үчүн төмөнкү 

иш-чаралар колдонулат: 

- бардык иштерди бөлүнүп берилген жерлердин чегинде аткаруу; 

- ландшафттын табигый структурасын максималдуу сактоо; 

- атмосфералык абаны жана жер үстүндөгү сууларды коргоо; 

- жумуш учурунда өндүрүштүк объектилерди тосмолоо, жаныбарлар 

өтүшү үчүн атайын жолдорду түзүү; 

- материалдарды, чийки заттарды жана калдыктарды тосмо менен 

курчалган жерлерде бетон жана канализация системасы жабык жайгашкан 

жерлерде гана сактоо; 

- жаныбарлардын жашаган жерлерине адамдардын жана 

машиналардын жеткиликтүүлүгүн чектөө, жерди бөлүүнү 

минималдаштыруу аркылуу жаныбарлардын жана канаттуулардын жашоо 

шарттарын сактоо; 

- браконьерликтин алдын алуу, мергенчиликтин шарттарын жана 

эрежелерин сактоо; жолдун тик каптал жээктерин жана үйүлгөн 

жерлерин тегиздөө. 

Биологиялык ар түрдүүлүккө келтирилген зыяндар биотехникалык, 

уюштуруучулук жана экологиялык чаралар менен калыбына 

келтирилет. 

Бөлүнгөн аймактын чек араларын так сактоо зарыл. 

Кен казуу иштери бүткөндөн кийин жабдууларды, анын ичинде 

бузулган жабдууларды жана тиричилик таштандыларын, ошондой эле 

имараттарды жана курулуштарды алып чыгаруу жүргүзүлөт. 

Рельефтин бузулуусун жок ликвидациялоо зарыл (рельефти табигый 

жакын калыбына келтирүү). Бул жердин шарттары абдан 

өзгөчөлөнгөндүктөн ал жерде табигый өсүмдүктөрдү калыбына келтирүү 

кыйын. Кыязы, бул аймакты өзүн-өзү калыбына келтирүү үчүн калтыруу 

керек. 

Жаз, жай жана кыш айларында кошумча изилдөөлөрдү жүргүзүү 

зарыл, анткени кышкысын тоо эчкиси жана архар төмөнкү катмарларга 

көчүп кетишет, бул түрлөрдүн бүтүндөй субпопуляциясын аныктоого 

мүмкүндүк берет, ошондой эле илбирс, сүлөөсүндүн жана мадылдын издери 

да кар катмарында даана көрүнөт, бул болсо алардын популяциясына кыйыр 

түрдө баа берүүгө мүмкүндүк берет.  

Тоголок кенинин аймагындагы жайыттарды тоо эчкиси жана архарлар 

кантип пайдаланарын аныктоо үчүн көбүрөөк изилдөө керек. Андан кийин 

кошумча сунуштар иштелип чыгат. 

Омурткалуу жаныбарлардын түр курамынын толук тизмесин түзүү 

үчүн, жаныбарлар абдан активдүү болгон жаз жана жайдын башында 

кошумча изилдөөлөр керек. Жазында жана күзүндө сунуштарды иштеп 

чыгуу үчүн кендин аймагында канаттуулардын миграциясына байкоо 

жүргүзүү керек. 

Объекттерде экологиялык жана өзгөчө кырдаалдар чараларын 

колдонуу, коопсуздук эрежелеринин так сакталышы айлана-чөйрөнүн 

олуттуу булганышын болтурбоого жардам берет.  

Мамлекеттик экологиялык мониторинг экологиялык 

компоненттердин абалы боюнча жүргүзүлөт.  

 

9. КОШУМЧА МААЛЫМАТ 

«Кумтөр Оперейтинг Компани» ЖАК 2025-жылдын 16-июнуна чейин 

алдын ала АТТБ боюнча бардык пикирлерди жана сунуштарды карайт жана 

сунуштарды жазуу жүзүндө төмөнкү дарекке жөнөтүүгө болот: 720031, 

Кыргыз Республикасы, Бишкек, Ибраимов көчөсү, 24. 

Оозеки кайрылуулар төмөнкү телефон номери боюнча эколог адис 

Молдогазиева Назира тарабынан кабыл алынат: +996 312 90 07 07 (кош. 

24285); Факс: +996 31259-15-26. 

 

 


